
SHANMUGAM IAS ACADEMY
YOUR DREAM...! OUR RESPONSE...! · Coimbatore ·
Madurai · Online

இலவச PDF

நடப்பு நிகழ்வுகள் · 19 அக்டோபர் 2026
99941 46662

டாக்டர் டால் சிங் பிசென் உத்தரகாண்டின் 9வது
ஆளுநராக டேராடூன் லோக் பவனில் பதவியேற்றார்
(அக். 19, 2026)
நியமனங்கள் · 19 அக்டோபர் 2026 · https://www.shanmugamiasacademy.in/current-affairs-tamil/2026/10/19

செய்தி

குடியரசுத் தலைவர் திரௌபதி முர்மு அக். 12, 2026 அன்று ஆறு மாநிலங்களுக்கு ஆளுநர்களை
நியமித்தார். அதன்படி டாக்டர் டால் சிங் பிசென் அக். 19, 2026 (திங்கள்) அன்று டேராடூன் லோக்
பவனில் உத்தரகாண்டின் 9வது ஆளுநராகப் பதவியேற்றார். உத்தரகாண்ட் உயர் நீதிமன்றப்
பொறுப்புத் தலைமை நீதிபதி மனோஜ் குமார் திவாரி பதவிப் பிரமாணம் செய்து வைத்தார்;
தலைமைச் செயலர் ஆனந்த் பர்தன் நியமன ஆணையை வாசித்தார்; முதல்வர் புஷ்கர் சிங் தாமி
உடனிருந்தார். 2021 செப்டம்பர் முதல் ஆளுநராக இருந்த லெப். ஜெனரல் குர்மித் சிங்கை
(ஓய்வு) அடுத்து இவர் பொறுப்பேற்றார்.

முக்கியத் தகவல்கள்

பதவியேற்பு 19 அக். 2026 – லோக் பவன், டேராடூன்; 9வது ஆளுநர்

நியமனம் 12 அக். 2026 – குடியரசுத் தலைவர் (ஆறு மாநில ஆளுநர்
நியமனங்கள்)

முன்னவர் லெப். ஜெனரல் குர்மித் சிங் (ஓய்வு), 2021 முதல்

பின்னணி பிறப்பு 1952, சிவனி மாவட்டம், மத்தியப் பிரதேசம்; மருத்துவர்,
விவசாயி; ம.பி. சட்டமன்றத்துக்கு 4 முறை; ம.பி. அமைச்சர்; 17வது
மக்களவை உறுப்பினர் (பாலாகாட், 2019–24)

உத்தரகாண்ட் உருவாக்கம் 9 நவ. 2000; தலைநகர் டேராடூன்; கோடைத் தலைநகர்
கைர்சைன்; உயர் நீதிமன்றம் நைனிடால்

பின்னணி

அரசியலமைப்பு: ஒவ்வொரு மாநிலத்துக்கும் ஓர் ஆளுநர் (பிரிவு 153; 7வது திருத்தம் 1956 –
ஒருவரே இரண்டு அல்லது அதற்கு மேற்பட்ட மாநிலங்களுக்கு ஆளுநராகலாம்). மாநில
நிர்வாக அதிகாரம் ஆளுநரிடம் (பிரிவு 154). குடியரசுத் தலைவர் தம் கையொப்பம்,
முத்திரையுடன் கூடிய ஆணை (warrant) மூலம் ஆளுநரை நியமிக்கிறார் (பிரிவு 155).
பதவிக்காலம், தகுதி: குடியரசுத் தலைவரின் விருப்பம் உள்ளவரை பதவியில் இருப்பார்;
வழக்கமாக 5 ஆண்டுகள் (பிரிவு 156). இந்தியக் குடிமகனாகவும் 35 வயது நிறைந்தவராகவும்
இருக்க வேண்டும் (பிரிவு 157). முதல்வர் தலைமையிலான அமைச்சரவையின் உதவி,
ஆலோசனைப்படி செயல்படுவார் – விருப்புரிமை அதிகாரங்கள் தவிர (பிரிவு 163).
உத்தரகாண்ட்: உத்தரப் பிரதேச மறுசீரமைப்புச் சட்டம் 2000-ன் கீழ் 9 நவம்பர் 2000-ல்
'உத்தராஞ்சல்' என உருவானது; 2007 ஜனவரியில் 'உத்தரகாண்ட்' எனப் பெயர் மாற்றம்.
முதல் ஆளுநர் சுர்ஜித் சிங் பர்னாலா. டேராடூன் தலைநகர்; சமோலி மாவட்டத்தின் கைர்சைன்
(பராரிசைன்) 2020-ல் கோடைத் தலைநகராக அறிவிக்கப்பட்டது. டிச. 2025-ல் டேராடூன்,
நைனிடால் ராஜ் பவன்கள் 'லோக் பவன்' எனப் பெயர் மாற்றப்பட்டன.

தமிழ்நாடு தொடர்பு: அதே அக். 12, 2026 நியமனப் பட்டியலில், மார்ச் 2026 முதல் கூடுதல்
பொறுப்பாகத் தமிழ்நாட்டைக் கவனித்து வந்த கேரள ஆளுநர் ராஜேந்திர விஸ்வநாத் ஆர்லேகர்
தமிழ்நாட்டின் முழுநேர ஆளுநராக நியமிக்கப்பட்டார்; அவர் அக். 15, 2026 அன்று சென்னை
லோக் பவனில் பொறுப்பேற்றார். கேரளத்துக்கு ஓம் பிரகாஷ் மாத்தூர் நியமிக்கப்பட்டார்.

